
1.0
PERUTUSAN PENGERUSI
1.1 YBhg. Dato’ Pengerusi mengucapkan terima kasih kepada semua ahli  yang hadir.
1.2 Mesyuarat mengambil maklum akan minit mesyuarat Bil 1/2015.
1.3 Pada September 2013, pihak International Maritime Organization telah menerima keperluan pengesahan berat kontena.
1.4 Pada November 2014, IMO telah mengumumkan pembentukan undang-undang berhubung pengesahan berat kontena di dalam SOLAS.

1.5 Penguatkuasaan pemakaian pindaan Peraturan VI/2 SOLAS ialah pada 1 Julai 2016 di seluruh dunia. 

1.6 Pada Januari 2016, JLM telah mengeluarkan Notis Perkapalan Malaysia berhubung pengumuman kepada semua pihak yang terlibat terutama shipper untuk menetapkan kaedah pengesahan berat kontena dan mengemukakan pendaftaran syarikat kepada JLM sebelum 1 Jun 2016. Kegagalan berbuat demikian akan membolehkan kontena tidak dibenarkan untuk dimuat ke atas sesebuah kapal.
1.7 YBhg. Dato’ Pengerusi kemudiannya membuka mesyuarat kepada sesi perbincangan berhubung isu-isu dan permasalahan perlaksanaan pindaan SOLAS ini.
2.0
Jabatan Laut Malaysia (JLM)
2.1
Memaklumkan bahawa telah membuat semakan dengan pihak Kastam untuk menyemak berat kontena. Pihak Kastam telah memaklumkan bahawa hanya berat kargo sahaja yang diambilkira dan tidak termasuk berat kontena.
2.2
Perundangan menjelaskan bahawa tanggungjawab untuk mengesahkan berat kontena kepada shipper. Bagi membolehkan perlaksanaan ini, JLM perlu mendaftarkan dan merekodkan semua shipper yang mengeksport kargo kontena untuk keluar dari pelabuhan-pelabuhan di Malaysia.

2.3
Tujuan utama perlaksanaan perundangan ini ialah untuk memastikan keselamatan nyawa, harta benda dan kapal yang membawa kargo kontena tersebut.
2.4
Memandangkan pemakaian perundangan ini di seluruh dunia, Sekiranya JLM tidak melaksanakan keperluan ini akan membawa impak yang besar terhadap industri pengangkutan kontena di Malaysia. Malaysia juga berkemungkinan akan kehilangan perniagaan kerana kapal-kapal tidak lagi singgah di Malaysia.
2.5
Dalam merealisasikan perlaksanaan perundangan ini, pihak JLM memohon kerjasama pihak shipper, ejen penghantaran, terminal, Lembaga Pelabuhan dan lain-lain agensi berkaitan untuk sama-sama menjalankan tanggungjawab masing-masing.
2.6
Apa yang penting, setiap kontena yang akan dieksport perlu ada VGM sebelum dimuat ke atas kapal. Pihak lembaga pelabuhan atau terminal akan memastikan perkara ini.
2.7
Setiap kontena yang akan dibawa keluar dari pelabuhan wajib untuk disahkan beratnya (verified gross mass) oleh shipper. Pihak terminal boleh menyediakan weigh bridge untuk menimbang kontena yang tiada VGM untuk masuk ke pelabuhan dan mengeluarkan sijil yang perlu ditanda tangani oleh Shipper.
3.0
Lembaga Pelabuhan Johor / PTP / JPB
3.1
Memaklumkan bahawa setiap kontena yang masuk ke pelabuhan akan ditimbang di pintu masuk. Pihak PTP dan JPB telah menggunakan sistem elektronik untuk proses ini.

3.2
Hasil lawatan di JPB mendapati masa yang diambil untuk menimbang sesebuah lori adalah kurang dari 1 minit. Kemudian sistem akan membuat kiraan secara automatik mendapatkan berat kontena tersebut.

3.3
Sebagai langkah kontigensi, pihak pelabuhan boleh menyediakan perkhidmatan timbang di terminal bagi mana-mana shipper yang memilih untuk menggunakan perkhidmatan timbang oleh terminal. Pelanggan akan dikenakan caj bagi perkhidmatan ini.
3.4
Perlu diingatkan bahawa walaupun pihak terminal menyediakan perkhidmatan timbang bagi pihak shipper yang tiada VGM ketika masuk ke pelabuhan, namun tanggungjawab masih ke atas pihak shipper.
3.5
Cuma terdapat sedikit masalah untuk menimbang kontena back to back kerana mengikut sistem timbang sedia ada di terminal, setelah sistem membuat kiraan berat secara automatik ke atas kontena yang dibawa, sistem akan membahagi jumlah berat tersebut kepada dua. Kiraan berat sebenar untuk setiap kontena tadi berkemungkinan tidak tepat. Bagi mengatasi masalah ini, pihak terminal akan membuat timbangan satu per satu kontena yang di bawa tersebut. 

3.6
Mana-mana kontena yang tiada VGM tidak akan dibenarkan memasuki terminal.
4.0
SAM 
4.1
Pihak Liner sudah membuat edaran notis kepada shipper dan forwarding agent berhubung perlaksanaan VGM selaras dengan notis yang dikeluarkan oleh JLM.
5.0
JPSFA
5.1
Mengambil maklum bahawa tanggungjawab / liability untuk membuat VGM adalah ke atas shipper.

5.2
Mencadangkan penyediaan satu SOP menyeluruh perlaksanaan VGM di pelabuhan.  SOP ini perlu melibatkan  terminal, shipper, small medium industries (SMI) dan FFA.
5.3
Perkara yang dibimbangkan ialah ketepatan berat kontena yang akan disahkan. Merujuk kepada perundangan SOLAS, tidak diceritakan berapa berat toleransi yang boleh diterima.
6.0
KEPUTUSAN MESYUARAT

6.1
Semua shipper boleh melakukan pendaftaran dengan JLM seberapa segera yang boleh.
6.2
Tiada bayaran dikenakan untuk pendaftaran (FOC).

6.3
Pihak Lembaga Pelabuhan Johor akan mengetuai penyediaan SOP bagi pengendalian dan perlaksanaan perundangan ini di pelabuhan. Sesi penyediaan SOP ini perlu melibatkan pihak yang hadir semasa mesyuarat ini terutama shipper, small medium industries (SMI) dan FFA.

.
7.0
PENANGGUHAN MESYUARAT
7.1
Mesyuarat ditangguhkan pada jam  12.30 tengahari dengan ucapan terima kasih.

